ინტერვიუ ნიკო ლორთქიფანიძის სახელობის
 სოფელ წყალტუბოს საჯარო სკოლის მოსწავლეებთან:
ანი ჯიქია და დიანა ქუთათელაძე
დიდი სიამოვნებით მოგესალმებით  გოგონებო,  მადლობა, რომ გამონახეთ დრო და დაგვთანხმდით ინტერვიუზე. მე ვარ ინტერვიუერი თამარ ფანცხავა, ეს კი ირაკლი შალამბერიძეა დამკვირვებელი.  ჩვენ წარმოვადგენთ წყალტუბოს მუნიციპალიტეტის მერიაში შექმნილი გუნდის  წევრებს, რომლებიც ვატარებთ პრობლემის სიღრმისეულად შესწავლის მიზნით მომხმარებლის კვლევას. პრობლემა კი ეხება ღია სივრცეებს წყალტუბოს მუნიციპალიტეტში, კერძოდ, როგორ შეუძლია ადგილობრივ თვითმმართველობას მოაწყოს მეტი ღია სივრცე ღონისძიებებისთვის, ამ მიზნით მუნიციპალიტეტი  გეგმავს  წყალტუბოს მუნიციპალიტეტის სოფელ ჩუნეში დიდი ქართველი მწერილის ნიკო ლორთქიფანიძის სახლ-მუზეუმის ეზოში მდებარე ღია სივრცის რეაბილიტაციას, სადაც მოეწყობა ამფითეატრი, გაიმართება კულტურული ღონისძიებები, განთავსდება დახლები ადგილობრივი პროდუქციის და ბრენდის რეკლამირებისათვის. სწორედ ამიტომაც გვაინტერესებს თქვენი, როგორც მოსწავლეების, ახალგაზრდების მოსაზრება ზემოაღნიშნულ საკითხზე, ვინაიდან თქვენ უკეთ გესმით პრობლემა და გვსურს მეტი გავიგოთ თქვენი გამოცდილების გაცნობის გზით.
 გაგვეცანით თუ შეიძლება
ჩვენ  ვცხოვრობთ სოფელ წყალტუბოში და ვართ ნიკო ლორთქიფანიძის სახელობის საჯარო სკოლის მე-11 კლასის მოსწავლეები.
გოგონებო მოგვიყევით  რა იცით ნიკო ლორთქიფანიძის სახლ-მუზეუმზე?
დიანა:  ჩვენ ძალიან ხშირად ვსტუმრობთ სახლ-მუზეუმს, ვესწრებით ღონისძიებებს და ხშირად ისედაც ავდივართ. ერთხელ  მუზეუმის მიმდებარედ  მოვაწყვეთ დასუფთავების აქცია.ძალიან ხშირად  ავდივართ სოფლის ბავშვები მუზეუმის ეზოში. ვზივართ, ვსაუბრობთ ან ვთამაშობთ. მუზეუმის კარი სულ ღიაა ჩვენთვის.
ინტერნეტი  და სოციალური ქსელები არ  გახსენდებათ  მაგ დროს?
 ანი:  არა, იქ ასულებს ინტერნეტი აღარ გვჭირდეება.
რომელ ღონისძიებას განოარჩევდი ყველაზე მეტად?
დიანა: ყველაზე მეტად მახსენდება  ეროვნული ბანკის 100 წლის იუბილე, ეს იყო ძალიან ლამაზი, გრანდიოზული ღონისძიება, არ იყო მოსაწყენი და მთელი საღამო ძალიან საინტერესოდ გავატარეთ.
ანი შენ რას გაიხსენებ?
მე ძალიან მიყვარს  ნიკოობის დღესასწაული, რომელიც ყოველწლიურად 29 სექტემბერს იმართება.
თქვენ რას აკეთებთ ღონისძიებებზე? იღებთ თუ არა მონაწილეობას?
 დიანა: კი როგორ არა ერთ-ერთ ღონისძიებაზე ვიყავი წამყვანი, ხშირად ვმონაწილეობთ ღია გაკვეთილებში, სადაც ვკითხულობთ ნოველებს,  ნიკოს სხვადასხვა ნაწარმოებებს, ასევე ვესწრებით სხვა ჯგუფების მიერ გამართულ ღია გაკვეთილებს.
გოგონებო  როგოორ ფიქრობთ რა პრობლემას ხედავთ  ნიკო-ლორთქიფანიძის სახლ-მუზეუმის ეზოში? 
[bookmark: _GoBack]პრომლემაა ის რომ მოსაწესრიგებლია სველი წერტილები, ასევე წყალი, გარდა მსგავსი ინფარსტრუქტურისა კარგი იქნებოდა მოეწყოს საბიბლიოთეკო სივრცე,  , გაციფრულება, ლიტერატურული სივრცე, სადაც მოეწყობა ახალგაზრდების შეჯიბრი მხატვრულ კითხვაში, დაწესდეს რაიმე წახალისება ახალგაზრდებისთვის, ამით კი მათ გაუჩნდებათ ინტერესი, დაგეგმავენ ღონისძიებებს და იქნებ არც კი წავიდნენ ასეთი კარგი მუნიციპალიტეტიდან, ხელი უნდა შევუშალოთ ახალგზრდების გადინებას საკუთარი მუნიციპალიტეიდან და ქვეყნიდან. აუცილებელია ადგილობრივი თვითმართველობის აქტიურობა ახალგაზრდების ჩართულობის კუთხით. 

ბავშვებო რას ელოდებით , რა გსურთ მომავალში?
 პანდემიამ ძალიან შეუშალა ხელი სხდვადასხვა ღონისძიებების ჩატარებას, სწორედ ამიტომ მივესალმებით ღია სივრცის მოწყობას სახლ-მუზეუმის ეზოში, ძალიან გვინდა რომ იყოს უფრო მეტი აქტივობა, კულტურული ღონისძიებები, ლიტერატურული საღამოები, სადაც ჩვენც სკოლის მოსწავლეებს გვექნება შესაძლებლობა მივიღოთ მონაწილოება, სპექტაკლიზაცია მოვაწყოთ მწერლის ნაწარმოებების, მოვიწვიოთ სხვადასხვა მუნიციპალიტეტის სკოლის მოსწავლლები, ერთობლივად გავაკეთოთ ღონისძიებები და ამითი კიდევ უფრო ცნობილი და მიმზდიველი გახდება სახლ-მუზეუმი. კარგი იქნებოდა საბიბლიოთეკო სივრცის მოწყობა, გაციფრულება, ლიტერატურული სივრცე.

 ანა: კარგი იქნება ჩატარდეს კონცერტები, ფესტივალები, რომ მოგვეცეს საშუალება გავიცნოთ  და დაუმეგობრდეთ უფრო მეტი მეტ ახალგაზრდას.
მადლობა საინტერესო ინტერვიუსთვის. 

